
წყალტუბოს	მუნიციპალიტეტის	საკრებულოს	თავმჯდომარეს

ბატონ	თეიმურაზ	ჭეიშვილს

ბატონო	თეიმურაზ,

„საჯარო	 სამსახურის	 შესახებ“	 საქართველოს	 კანონის	 104-ე	 მუხლის
პირველი	 პუნქტისა	 და	 საქართველოს	 ორგანული	 კანონის	 „ადგილობრივი
თვითმმართველობის	 კოდექსის“	 54-ე	 მუხლის	 „ე“	 პუნქტის	 „ე.ე“	 ქვეპუნქტისა	 და
,,წყალტუბოს	 მუნიციპალიტეტის	 მერიის	 რეორგანიზაციის	 შესახებ“	 წყალტუბოს
მუნიციპალიტეტის	 მერის	 2026	 წლის	 18	 მაისის	 №ბ48.48261383	 ბრძანების
შესაბამისად,	გამოცხადებულია	წყალტუბოს	მუნიციპალიტეტის	მერიის	(შემდგომში	-
მერია)	რეორგანიზაცია,	 სისტემური	და	 ეფექტიანი	 მმართველობის	უზრუნველყოფის
მიზნით,	რის	შედეგადაც	მიიღება	მერიის	ნაწილობრივ	ახალი	სტრუქტურა,	აგრეთვე,
შესაძლებელია	განხორციელდეს	შტატების	გადაადგილება	ან/და	შემცირება.

გიგზავნით,	 „წყალტუბოს	 მუნიციპალიტეტის	 მერიის	 საშტატო	 ნუსხის
დამტკიცებისა	 და	 თანამდებობის	 პირთა	 და	 სხვა	 მოსამსახურეთა	 თანამდებობრივი
სარგოების	 ოდენობის	 განსაზღვრის	 შესახებ“,	 „წყალტუბოს	 მუნიციპალიტეტის
მერიის	 დებულების	 დამტკიცების	 შესახებ“	 წყალტუბოს	 მუნიციპალიტეტის
საკრებულოს	 2017	 წლის	 28	 ნოემბრის	 №42	 დადგენილებაში	 ცვლილების	 შეტანის
შესახებ“,	 „წყალტუბოს	 მუნიციპალიტეტის	 მერიის	 პირველადი	 სტრუქტურული
ერთეულის	 -	 ადმინისტრაციული	 სამსახურის	 დებულების	 დამტკიცების	 შესახებ“,
„წყალტუბოს	 მუნიციპალიტეტის	 მერიის	 პირველადი	 სტრუქტურული	 ერთეულის	 -
სივრცითი	 მოწყობის,	 არქიტექტურის,	 ინფრასტრუქტურისა	 და	 კეთილმოწყობის
სამსახურის	 დებულების	 დამტკიცების	 შესახებ“,	 „წყალტუბოს	 მუნიციპალიტეტის
მერიის	 პირველადი	 სტრუქტურული	 ერთეულის	 -	 ეკონომიკური	 განვითარებისა	 და
ქონების	 მართვის	 სამსახურის	 დებულების	 დამტკიცების	 შესახებ“,	 „წყალტუბოს
მუნიციპალიტეტის	 მერიის	 პირველადი	 სტრუქტურული	 ერთეულის	 -
ზედამხედველობის	სამსახურის	დებულების	დამტკიცების	შესახებ“	და	„წყალტუბოს
მუნიციპალიტეტის	მერიის	პირველადი	სტრუქტურული	ერთეულის	-	ჯანმრთელობისა
და	სოციალური	დაცვის	სამსახურის	დებულების	დამტკიცების	შესახებ“	წყალტუბოს



მუნიციპალიტეტის	საკრებულოს	დადგენილების	პროექტებს.

გაცნობებთ,	 რომ	 წყალტუბოს	 მუნიციპალიტეტის	 მერიაში	 მიმდინარე
რეორგანიზაციის	 ფარგლებში,	 შემუშავდა	 მერიის	 საშტატო	 ნუსხისა	 და
სტრუქტურული	 ერთეულების	 დებულებების	 პროექტები	 დამტკიცებული
რეორგანიზაციის	 გეგმის	 შესაბამისად.	 აღნიშნული	 სტრუქტურული	 და	 საკადრო
ცვლილებები	 მიზნად	 ისახავს	 მერიის	 სამსახურების	 მუშაობის	 ეფექტიანობის
გაზრდას,	 ადმინისტრაციული	 რესურსის	 რაციონალურ	 გამოყენებასა	 და
მუნიციპალური	სერვისების	ოპტიმიზაციას.

წყალტუბოს	 მუნიციპალიტეტის	 საკრებულოს	 დადგენილების	 პროექტებში
ასახულია	შემდეგი	ცვლილებები:

1.	ადმინისტრაციული	სამსახური:

სამსახურს	 ემატება	 შესყიდვების	 განყოფილება,	 სამსახურის	 სახელწოდება
რჩება	უცვლელი.

2.	 ზედამხედველობის,	 სივრცითი	 მოწყობისა	 და	 არქიტექტურის
სამსახური	 და	 ინფრასტრუქტურის,	 კეთილმოწყობისა	 და	 შესყიდვების
სამსახური:

ზედამხედველობის,	 სივრცითი	 მოწყობისა	 და	 არქიტექტურის	 სამსახურის
სტრუქტურული	რეორგანიზაციის	შედეგად,	 სივრცითი	მოწყობისა	და	 არქიტექტურის
განყოფილება	 ფუნქციურად	 უერთდება	 ინფრასტრუქტურისა	 და	 კეთილმოწყობის
სამსახურს.	 აღნიშნული	 სტრუქტურული	 ცვლილებისა	 და	 ფუნქციური
უფლებამოსილებების	 ოპტიმიზაციის	 საფუძველზე,	 იცვლება	 ხსენებული
სტრუქტურული	ერთეულების	სახელწოდებები	და	ყალიბდება	შემდეგი	სახით:

ა)	 სივრცითი	 მოწყობის,	 არქიტექტურის,	 ინფრასტრუქტურისა	 და
კეთილმოწყობის	სამსახური;

ბ)	ზედამხედველობის	სამსახური.
3.	ეკონომიკური	განვითარებისა	და	ქონების	მართვის	სამსახური:

სამსახურის	 დაქვემდებარებაში	 არსებულ	 განყოფილებას	 ეცვლება
სახელწოდება	და	ემატება	გარემოს	დაცვის	ფუნქციები.	განყოფილების	სახელწოდება
ყალიბდება	შემდეგი	სახით:

გარემოს	 დაცვის,	 სტატისტიკის,	 პროექტების	 მართვის,	 საერთაშორისო	 და
ადგილობრივ	დონორ	ორგანიზაციებთან	ურთიერთობის	განყოფილება.

4.	 საბიუჯეტო	სახსრების	რაციონალური	ხარჯვისა	და	შტატების	ოპტიმიზაციის
მიზნით,	საშტატო	ნუსხიდან	უქმდება	შემდეგი	ვაკანტური	პოზიციები:

ა)	 ჯანმრთელობისა	 და	 სოციალური	 დაცვის	 სამსახურის	 1	 (ერთი)	 ვაკანტური
საშტატო	ერთეული;
ბ)	 შრომითი	ხელშეკრულებით	დასაქმებული	პირის	 (მერის	თანაშემწე)	1	 (ერთი)
ვაკანტური	პოზიცია.
ოპტიმიზაციის	მოსალოდნელი	შედეგები:



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

·	ფუნქციური	 და	 ინსტიტუციური	 ეფექტიანობა:	 იდენტური	 პროფილისა	 და
მომიჯნავე	 უფლებამოსილებების	 მქონე	 სტრუქტურული	 ერთეულების	 ერთიან
ადმინისტრაციულ	 სივრცეში	 მოქცევა	 უზრუნველყოფს	 სამუშაო	 პროცესების
კოორდინაციასა	და	მართვის	სისტემის	გაუმჯობესებას	(მათ	შორის,	არქიტექტურისა
და	ინფრასტრუქტურის	მიმართულებით).

·	 მუნიციპალური	 სერვისების	 გაძლიერება:	 გარემოსდაცვითი	 ფუნქციების
მიზნობრივი	 გამოყოფა	 ხელს	 შეუწყობს	 ამ	 სფეროში	 მერიის	 კომპეტენციის	 უფრო
ფოკუსირებულ,	მიზანმიმართულ	და	ეფექტიან	რეალიზებას.

·	საბიუჯეტო	 სახსრების	 რაციონალური	 განკარგვა:	 საშტატო	 ნუსხიდან	 2
(ორი)	 ვაკანტური	 ერთეულის	 გაუქმება	 გამოიწვევს	 მერიის	 ასიგნებების
(ადმინისტრაციული	 ხარჯების)	 ოპტიმიზაციას	 და	 გამოთავისუფლებული	 ფინანსური
რესურსის	სხვა	მუნიციპალური	პრიორიტეტებისკენ	მიმართვას.

გთხოვთ,	განიხილოთ.

შესაბამისი	სამართლებრივი	აქტების	პროექტები	თან	ერთვის.

პატივისცემით,

გენადი	ბალანჩივაძე

წყალტუბოს	მუნიციპალიტეტის	მერია-მერი




















